Әлки районында "Бердәм Россия" партиясенең мобиль җәмәгать кабул итү пункты халыктан наказлар җыя

 “Бердәм Россия” логотибы төшерелгән  автобусның районыбызга инде икенче килүе. Бу юлы 25 нче август көнне сәг.11.00-13.00 га кадәр, Түбән Әлки авылында эшләде. 
Халыкның гозерләрен “Бердәм Россия” партиясенең җирле бүлекчәсе башкарма комитеты җитәкчесе Алия Дәминова һәм партиянең төбәк бүлекчәсе вәкиле Ландыш Лотфуллина тыңлады. Түбән Әлки авылында аларга  Татарстан Дәүләт Советы депутаты, “Бердәм Россия” төбәк бүлекчәсенең җәмәгать кабул итүе җитәкчесе Татьяна Воропаева да кушылды. Партия вәкилләре авыл кешеләре белән актуаль мәсьәләләр буенча фикер алыштылар, аларның тәкъдимнәрен, наказларын кабул иттеләр.
Түбәнәлкилеләрне исә авыл уртасындагы күпернең тузган булуы борчый. “Авыл мәдәният йорты да искерде инде. Аны да ремонтлыйсы иде”, диләр. 

Җәмәгать кабул итүе мобиль пунктында халыкның гозерләрен, наказларын кабул итеп, аларны хәл итү буенча эшләргә ышандырдылар. 

